
EFNI: Fyrirspurn áheyrnarfulltrúa Sósíalistaflokks Íslands um yfirlit yfir rekstrarstaði 

borgarinnar sem hafa fengið athugasemdir frá Heilbrigðiseftirliti 

Góðan dag. 

Meðfylgjandi er svar Heilbrigðiseftirlits Reykjavíkur vegna eftirfarandi fyrirspurnar í borgarráði þann 20. 

ágúst 2026: 

Beðið er um upptalningu á rekstrarstöðum borgarinnar sem hafa fengið ábótavant mat frá 

Heilbrigðiseftirliti. Nauðsynlegt er að kjörnir fulltrúar séu upplýstir til að fylgja eftir nauðsynlegum 

inngripum ef þörf er á. 

Beðist er velvirðingar á þeim töfum sem orðið hafa á svari við fyrirspurn áheyrnarfulltrúa 

Sósíalistaflokks Íslands um rekstrarstaði Reykjavíkurborgar sem hlotið hafa athugasemdir frá 

Heilbrigðiseftirliti Reykjavíkur (HER). 

Tafirnar skýrast af umfangsmiklum skipulagsbreytingum á heilbrigðiseftirliti á landsvísu, en stefnt er að 

flutningi verkefna frá sveitarfélögum til ríkisins um næstu áramót. Þessi áform hafa haft í för með sér 

verulegt rask á starfsemi embættisins. Starfsfólki HER ásamt framvkæmdastjóra hefur verið sagt upp 

störfum og hefur það þegar valdið mikilli röskun á daglegum rekstri sem sér ekki fyrir endann á. 

Heildstætt yfirlit yfir athugasemdir vegna rekstrarstaða Reykjavíkurborgar liggur ekki fyrir. Undir 

borgina heyrir fjöldi staða, svo sem skólar, leikskólar, sundlaugar, stofnanir, kaffistofur og mötuneyti. 

Vegna mannaflaþurrðar, uppsagna og aukins álags hefur HER neyðst til að forgangsraða verkefnum 

sínum og hefur úrvinnsla þessarar samantektar ekki verið í forgangi, enda myndi hún krefjast 

yfirgripsmikillar handvirkrar vinnu af hálfu starfsfólks á kostnað annarra verkefna. 

Hvað varðar óski um upptalningu á stöðum sem fengið hafa „ábótavant mat“, þá er það hugtak ekki 

notað í starfsemi HER. Ef átt er við staði þar sem gerðar hafa verið athugasemdir við hefðbundið eftirlit, 

má gera ráð fyrir að það eigi við um flesta rekstrarstaði borgarinnar og líklega alla. Það gefur þó ekki til 

kynna að ástandið á stöðum borgarinnar sé óvenju slæmt, heldur er eftirlitið almennt mjög ítarlegt og 

algengt að minniháttar athugasemdir komi fram við reglulegar skoðanir. 

Niðurstöður úr reglubundnu eftirliti Heilbrigðiseftirlits Reykjavíkur í starfsleyfis- og skráningarskyldum 

fyrirtækjum í Reykjavík, þ.m.t. rekstrarstöðum borgarinnar, eru einnig birtar á vef embættisins, 

https://reykjavik.is/heilbrigdiseftirlit/nidurstodur-heilbrigdiseftirlits 

Rétt er að benda á að Heilbrigðiseftirlit Reykjavíkur er sjálfstæð stjórnsýslueining sem heyrir beint undir 

Heilbrigðisnefnd Reykjavíkur og starfar í umboði hennar. 

Virðingarfyllst, 

 
framkvæmdastjóri 

https://reykjavik.is/heilbrigdiseftirlit/nidurstodur-heilbrigdiseftirlits

